
GOUVÈNÈ CUOMO FÈ LWANJ SIS MANM GAD NASYONAL AYERYEN NEW YORK (AIR NATIONAL 

GUARD) KI RESEVWA ETWAL BWONZ POU BRAVOU A 

 

Manm Gad yo Resevwa Etwal Bwonz pou Kouraj yo Anba Bal nan peyi Afganistan 

 

Gouvènè Andrew M. Cuomo jodi a te anonse sis manm Gad Nasyonal Ayeryen New York pral resevwa Etwal 

Bronz pou Bravou a pandan yon seremoni jou ki vandredi, 6 desanm lan nan F.S. Gabreski Air National Guard 

Base. Sis manm 103yèm Eskadwon Sovtaj 106yèm Eskwad Sovtaj yo ap onore pou kouraj yo te montre anba 

bal pandan yo te nan yon misyon sovtaj nan dat 10 desanm 2012 nan Kandahar, Afganistan. 

 

“Jodi a, nou rekonèt bravou estraòdinè sis Manm Gad Nasyonal Ayeryen New York sa yo ki te mete lavi 

yo nan premye liy chan batay la pou pwoteje sekirite lòt moun,” te deklare Gouvènè Cuomo. “Manm 

Gad nou yo sèvi nan yon mannyè admirab alafwa nan lagè aletranje ak pandan ijans lakay yo. Kouraj, 

vizyon klè, ak devouman san enterè sis Avyatè sa yo se yon temwayaj pou gwo sèvis Gad Nasyonal 

Ayeryen New York ap bay. Onon tout Nouyòkè, m ap di mesye brav sa yo konpliman pou onè byen 

merite sa.” 

 

Sis mesye yo te afekte nan 46yèm Detachman Eskadwon Sovtaj Espedisyonè 651yèm Gwoup 

Espedisyonè Ayeryen an, yon pati nan 451yèm Eskwad Espedisyonè Ayeryen an, nan Espas Ayeryen 

Kandahar nan epòk sa. Yo se: Kapitèn Ronnie Maloney, ki soti Middle Island; Adjidan-chèf Erik Blom, ki 

soti Hampton Bays; Sèjan-teknisyen Anthony Yusup ki soti Bloomsburg, Penn.; Sèjan Etamajò James 

Dougherty ki soti Rocky Point; Sèjan Etamajò Matthew Zimmer ki soti Westhampton; ak Sèjan Etamajò 

Christopher Petersen ki soti Commack, ki te lè sa yon Avyatè Siperyè. 

 

Avyatè Gad Nasyonal Ayeryen New York sa yo te reyisi swaye epi evakye twa Sòlda Ameriken ak yon 

sòlda Afgan ki te blese grav lè yon aparèy esplozyon enpwovize te frape inite yo a, yon ploton 1ye 

Batayon an, 38yèm Rejiman Enfantri. 

 

Ofisye Sovtaj nan Konba a ak senk Sovtè-Parachitis, yo rele nan lame a Anj Gadyen, te desann nan yon 

zòn aterisaj “cho” epi te anba bal Taliban yo tap tire san rete ak AK-47, mitrayèz ak grenad wòkèt. 

Antretan yo te mande ranfò yon elikoptè konba, epi te bay kat mesye yo premye swen pandan yo tap 

pwoteje yo kont bal ak pwòp kò pa yo. 

 

“Mesye sa yo banm anpil fyète,” te deklare Lyetnan Kolonèl Shawn Fitzgerald, kòmandan 103yèm 

Eskadwon Sovtaj la. “Aksyon yo valide gwo travay yo vini fè jou apre jou a. Pou yon moun Ofisye Sovtaj 

Konba ak Sovtè-Parachitis se yon bagay san parèy. Nou mande yon kantite enkwayab Manm Gad nou yo 

ki foultaym ak sa ki tradisyonèl yo. Se yon validasyon tout bagay yo travay di pou yo reyalize.”  

 

Apa Etwal Bwonz pou Bravou yo te resevwa a, Jolly Green Association, asosyasyon pwofesyonèl manm 

aktif ak retrete Sovtaj È Fòs te onore espwa yo tou kòm “Misyon Sovtaj Ane a”  pou lane 2012. 

 

Etwal Bwonz la ak senbòl V pou bravouj se katryèm pi wo dekorasyon  È Fos pou ewoyism. 

 

Blom ak Yusup se Avyatè Gad tradisyonèl ki sèvi pat-taym. Blom se yon Ofisye Polis Konte Suffolk, alòske 

Yusup se yon etidyan kolèj kap etidye enfimyè. Maloney, Zimmer, Petersen, ak Dougherty se manm foul-

taym 106yèm Eskad Sovtaj la. United Service Organizations te onore Petersen kòm Manm Gad Nasyonal 

Ane a pandan Gala òganizasyon an ki fèt chak ane nan mwa oktòb 25. 

 

DESKRIPSYON MISYON AN  

 

Nan dat 10 desanm 2012, sis Avyatè 103yèm Eskad Sovtaj la te ekip Anj Gadyen ki te afekte nan sèvis de 

elikoptè sovtaj HH-60 Pavehawk elikoptè manm 55yèm Eskadwon Sovtaj la, yon inite Aktif È Fòs la t ap 

pilote. Yon ploton ki gen apeprè 25 Sòlda te tonbe nan yon anbiskad epi kat Sòlda, san bliye youn nan 

Ameriken yo ki mouri annapre, te blese grav.  

 

Inite a te toujou anba koudzam Taliban lè de elikoptè yo te pwoche sèn lan. Youn nan elikoptè yo te 

rantre nan zòn lan pou mete ekip twa mesye Yusup, Dougherty, ak Petersen lan sou teren an dabò.  

 

Nan moman elikoptè a te rantre pou debake twa Avyatè yo, li vinn anba bal mitrayèt ki te kontinye 

padan mesye yo te deplase pou fè koneksyon ak enfantri Afghan ak Ameriken ki te abrite anba yon mi ki 

fèt ak labou. De grenad wòkèt tonbe atè nan yon distans senk mèt ak Avyatè yo pandan yo te kòmanse 

fè triyaj Sòlda ki blese. 

 

Yusup, chèf ekip twa mesye sa yo, te chwazi rete nan espas louvri  a alòske yo te espoze anba bal lenmi, 

pou li te ka kontwole kote pou ranmase blese a epi swaye blesi. 

 

Dougherty ak Peterson pa te okipe bal lenmi yo epi te kòmanse swaye mesye ki te blese yo touswit pou 

yo pa te mouri. Lè grenad wòkèt te tonbe bò kote yo, yo te kouvri moun blese yo ak pwòp kò pa yo. 

 

Pandan setan, elikoptè ki alatèt la, Pedro 61, te ateri pou mete atè twa lòt Manm Gad la: Maloney, 

Ofisye Sovtaj nan Konba a; Blom, sou ofisye responsab ekip la; ak Zimmer. Tou letwa mesye yo travèse 

espas louvri malgre bal lenmi pou ede swaye ak deplase blese. 



 

Haitian Creole 

 

Zimmer te swaye twa malad ki te resevwa bal eki te blese ak ekla esplozyon epi te stabilize tou yon Sòlda 

Ameriken ki te blese grav eki te manke janm li yo ak yon bra.  Blom te pran responsablite ranmase blese 

yo ak bay yo swen pandanke Maloney  t ap evite yon grenad wòkèt lenmi an epi te mande sipò elikoptè 

HH-60 Pavehawk yo ak de mitrayèz elikoptè Army Kiowa Warrior OH-58. Li te dirije ak presizyon 

mitrayèt kalib 50 lan epi te tire ak wòkèt a sou lenmi an. 

 

Lè mitrayèz elikoptè a ak lansman wokèt te siprime lenmi an, Blom te transmèt plan yo pou estraksyon 

epi te mete ekip la nan pozisyon pou yo deplase. Blom te distribiye katouch anplis bay twoup atè yo 

pandanke limenm ak Maloney te pran pozisyon nan liy koudzam yo pou siprime lenmi an pandan kat lòt 

Avyatè Gad la te ede manm enfantri yo deplase blese yo mete nan elikoptè HH-60 ki tap tann yo.  

 

Zimmer te wè gen youn nan ekip anchaj jete fatra yo ki te gen pwoblèm pou l deplase sou teren difisil la 

epi te kase tèt tounen pou ede yo, kote li te riske pwòp vi pa li nan lespas louvri a yon lòt fwa ankò. 

 

Tou lekat Sòlda yo te evakye tounen nan lopital chiriji konba nan Kandahar Airfield.. Malerezman anpite 

ki te pèdi twa manm li yo – Sèjan Etamajò Wesley R. Williams, 25, ki te soti New Carlisle, Ohio, te mouri 

lè li te rive. 

 

ENFÒMASYON KONSÈNAN SÒLDA GAD NASYONAL 

 

Kapitèn Ronnie S. Maloney, 43 lane, afekte kòm yon Kòmandan Ekip nan 103yèm Eskadwon Sovtaj Gad 

Nasyonal Ayeryen New York la. Li se yon manm foul-taym 106yèm Eskad Sovtaj la.  

 

Li te travay anvan sa kòm yon Sòlda anwole nan Lame a ak yon ofisye nan Gad Nasyonal Lame a. Pandan 

li te yon manm Gad Nasyonal Lame a, li te depwaye nan peyi Irak nan lane 2004. 

 

Nan mwa mas 2008, li te transfere soti nan Gad Nasyonal Lame a pou ale nan 103yèm Eskadwon Sovtaj 

la pou l vinn yon Ofisye Sovtè nan Konba. Pandan li te nan Lekòl Sovtè Parachitis, li te resevwa 

dekorasyon Lt. Kolonèl Don Flickinger pou lidèchip remakab.  

 

Adjidan-Chèf Erik S. Blom, 37 lane, afekte nan 103yèm Eskadwon Sovtaj la kòm yon Chèf Ekip Anj 

Gadyen yo. Li te rantre nan Lame nan lane 1994 epi te diplome nan toulede lekòl Avyasyon ak Ranjè 

anvan li te anwole nan È Fos Ameriken an nan lane 2000. Li sèvi nan peyi Irak ak Afganistan. 

 

Sèjan Etamajò James J. Dougherty, 29 lane, afekte nan 103yèm Eskadwon Sovtaj la kòm yon Chèf 

Eleman Anj Gadyen yo. Dougherty depwaye nan peyi Irak ak Afganistan. 

 

Sèjan Etamajò Christopher Petersen, 28 lane, se jounen jodi a yon Akonpayatè Sovtè-Parachitis ki afekte 

nan 103yèm Eskadwon Sovtaj la kòm yon manm Gad la foul-taym. Pandan li te nan Lekòl Sovtè 

Parachitis la li te resevwa distenksyon Charles D. King Award la pou meyè pèfòmans akademik, Purple 

Heart Association Award la pou meyè doktè, ak prestijye Jason D. Cunningham Award la. Petersen gen 

plis pase 85 misyon konba nan tout depwaman pou konba nan Operasyon ENDURING FREEDOM, 

Kandahar Airfield, Afganistan.  

 

Sèjan Teknisyen Anthony D. Yusup, 31 lane, afekte nan 103yèm Eskadwon Sovtaj kòm yon Chèf Ekip 

Rekiperasyon Anj Gadyen yo. Li te rantre nan Lame apre gradyasyon li nan lane 2000. Pandan li te nan 

Lame a, li te gradye nan Lekòl Rekri Militè, Lekòl Enfantri, Lekòl Avyasyon, Pwogram Familyarizasyon pou 

Ranjè ak Lekòl Ranjè.  

 

Yusup te depwaye nan peyi Afganistan nan lane 2002 pou soutni Operasyon Enduring Freedom ak 

Operasyon Iraqi Freedom nan lane 2003 kòm Rannjè Avyasyon ki afekte nan 2yèm Batayon, 75yèm 

Rejiman Rannjè. Li te kite Lame a ak onè nan lane 2003 ak ran Espesyalis.  

 

Apre li te kite lame a nan sezon otòn 2003, Sèjan Yusup te rantre touswit nan Gad Nasyonal Ayeryen 

New York la pou l vinn sovtè-parachitis. Li te distenge tèt li kòm Diplome Donè pandan li tap patisipe nan 

Fòmasyon Familyarizasyon ak Sovtaj nan Parachit nan lane  2004. Annapre li te fini fòmasyon 

Kalifikasyon kòm Chofè Fòs Espesyal Lame a,  Lekòl Sivivans E Fòs la, Lekòl Militè pou aprann fè So 

kòmande, Lekòl Anbilansye Paramedikal, ak Fòmasyon Sovtè-parachitis nan lane 2005.  

 

Sèjan Etamajò Matthew F. Zimmer, 31lane, afekte nan 103yèm Eskadwon Sovtaj kòm yon Manm Ekip 

Sovtè Parachitis Anj Gadyen yo. Li te rantre nan È Fòs nan lane 2001epi te travay anvan sa kòm yon 

Espsyalis Sivivans, Evazyon, Rezistans ak Fwit (Survival, Evasion, Resistance and Escape, SERE) nan 

Fairchild AFB soti 2002 rive 2007. Zimmer te rantre nan Gad Nasyonal Ayeryen New York la nan lane 

2009 epi te resevwa diplòm Fòmasyon Apranti Sovtè Parachitis la nan mwa avril 2011. Yo te rekonèt li 

lotre jou kòm Sou-Ofisye Katye a a pou 4yèm Katye an nan 106yèm Eskad Sovtaj la.  

